
1569 [April 15 . ] , "Fritag vor quasimodo " ; "Jn yl " A

SCHREIBEN VON SCHULTHEISS UND RAT VON SOLOTHURN[AN SCHULTHEISS
UND RAT VON LUZERN, ALS VORORT DER KATH. ORTE]

"Das Schryben so ir uns von wegen der tagsatzung [ der VII kath . Orte
vom 19 . April 1569 in Luzern] 1 , die ir den Catholischen orten uff mon-

tag nach quasimode [ = 18 . April ] nechst kiinfftig gegen abent in iiwer

Statt an der Herberg [ =Gasthof ] ze erschinen angsetzt , haben wir emp¬

fangen und Jnhallts verstanden , und wie wol wir dieselbe , durch unsere

bottschafft ze besuochen gantz unbeschwert wärent , So können wir uch

aber guotter gethrüwer eydtgnossischer meynung nit verhallten , dan das

uns gantz unfruchtpar syn bedunckt das wir die Catholischen ort diser

verdachten Zyt , vor und Ee ein gmeyne eydtgnossische tagleistung be-

stimpt wilrdt , uff andere nebent tag zuosamen söllent kommen . Dan ir



selbs wiissent das unsere versamlungen den jenigen vermeinter refor¬
miert religion zun andren Zytten wan Schon die Sachen Jn bessrem und
ringerem wäsen dan Jetz gantz verdacht , verdriissig und unangnem sind.
Diewyl nun unns bedunckt , das man allerley argwons wol ersparen und
mit guotten fuogen fürkomen möge , so hett auch uns für fruchtpar an-
gsechen , uch hierob ze vermanen und ze bitten , das ir nit verargen
wellent , so uns nützlich bedüchtte , das ir die durch üch Jn üwer statt
bestimpte tagleistung diser Zit Jnstellttendt und hingegen (doch üch
hierinnen ungelert ) wan ir besorgent das üwere und unsere lieben eydt-
gnossen [Bürgermeister und Rat ] von Zürich [ als Vorort der eidg . Or¬
te ] , ein gmeinen eydtgnossischen tag ^ zuo beschryben , langmuttig syn
wellten , ir denselblen zuo üweren gfallen (wie dan ir und ein Jedes
ortt dem etwas ansechenlicher Sachen fürfiellendt zuo thuon gwallt und
fuog hett ) ansatztent und beschribent , hallten wir es darfür , das sich
derselbigen niemants widrigen , und hierdurch allerley argwons , deren
wir der Catholischen orten sonst mer dan gnuog verdacht sind , ver .mit¬
ten wurd etc . Und so dan üch sölichs zuo willen stunde , und den Catho¬
lischen orten etwas underred miteinanderen zehallten vonöten , möcht es

danzmal wan man die zuofäl gemellter tagleistungen gsäche , unsers be-
dunckens dester ordenlicher und bas beschechen , und alle Sachen dester
Satter beratschlagt werden , wellent allso diss unser schryben Jm be¬
sten es zwar bschicht von uns vermerken , und uns üwers verneren wil¬
lens verstendigen üch hiemit gott den Herren Jn gnaden befelchendt

ff• · · ·

1 ) s . EA IV 2 , 421 (Nr . 335 ) . Freiburg und Solothurn Hessen sich entschul¬
digen .

2 ) Die nächste Tagsatzung der XIII Orte begann dann am 8 . Mal 1569 ln Ba¬
den , s . ebenda 422 (Nr . 336 ) . Stadt und Amt Zug war an keiner der beiden
Tagsatzungen durch den dafür ln Frage kommenden Anton II . Zurlauben ver¬
treten.

Kopie , wohl von der Kanzlei Luzern für Stadt und Amt Zug bestimmt
AH 99 , 24

